
Gwefan yw Ymgyrchu! sy'n rhoi
cipolwg ar ymgyrchu gwleidyddol a
chymdeithasol yng Nghymru yn
ystod yr ugeinfed ganrif trwy
ddefnyddio delweddau 0

ddogfennau, taflenni, posteri, ffilm,
fideo a sain.

Dewiswyd y deunydd o gasgliadau
amrywiol Llyfrgell Genedlaethol
Cymru ac yn arbennig Yr Archif
Wileidyddol Gymreig.

Lansiwyd v safle ar 12 Gorffennaf
yng Nghynulliad Cenedlaethol
Cymru gan Tom Middlehurst, yr
Ysgrifennydd dros Addysg a
Hyfforddiant.

Mae Ymgyrchu! yn safle deirieithog,
Cymraeg, Saesneg a Sbaeneg. Gall
fod o ddiddordeb arbennig i
ddisgyblion ysgol neu fyfyrwyr a
dysgwyr gydol oes sy'n astudio
hanes a gwleidyddiaeth Cymru.,

Mae'n cynnwys stracon o bob rhan
o Gymru, a gwybodaeth am bleidian
gwleidyddol a phob math o garfanau

PWYs0.

Dewiswyd edrych ar y deunydd yn
thematig er mwyn cynnwys
etholiadau, streiciau, deisebau,
gwrthdystiadau, a ffyrdd eraill o

ymgyrchu,

— _‘J’_; R
Glyn James, ymgeisvdd Gorllewin
Rhondda Plaid Cymru yn ymgyrchu
yn ystod Etholiad Cyffredinol 1959,
(Livfr flote 2500)

. Mae'r Blwch Pleidleisio yn
edrych ar etholiadau ac isetholiadau
pwysig yng Nghymru; y pedair prif
blaid wleidyddol a phleidiau
lleiafrifol, yn ogystal & merched a’r
bleidlais. (Am fanylion pellach
gweler tudalen 2)

2. Mae thema'r Brwydrau Llafur
yn edrych ar streiciau’r glowyr a'r
chwarelwyr - Streiciau chwarel y
Penrhyn ar droad y ganrif ddiwethaf,
Streic Gyffredinol 1926 a Streiciau'r
glowyr yn 1972, 74, ac 84-5. Mae'n
cynnwys testun The Miners’ Next

Step.

3. Mae thema Rhyfel a Heddwch yn
edrych ar recriwtio yn ystod y Rhyfel
Byd Cyntaf, Heddychiaeth, Rhyfel
Cartref Sbaen, Yr Ail Ryfel Byd, a'r
Ymgyrch Ddiarfogi Niwclear.

4.Y mae thema Datganoli yn dilyn
y broses ddatganoli o ddatgysylitiad
yr Eglwys yng Nghymru yn 1920 i
sefydlu Cynulliad Cenedlaethol
Cymru yn 1999, gan edrych ar
Gymru Fydd, sefydlu Plaid Cymru,
Ymgyrch Senedd i Gymru,
Ysgrifenyddion Gwladol Cymru a
sefydlu’r Swyddfa Gymreig, a
Refferenda 1979 ac 1997.

Rali i ddathlu Cymru ddi-niwclear, 1982. (Llyfr ffoto 2316)

5. Yr laith Gymraeg. Mae'r thema
hon yn edrych ar addysg Gymraeg,
Deiseb yr laith, Cymdeithas yr laith,
darlledu ac S4C, a Deddf yr laith
Gymraeg. Y mae tip sain o ddarlith
enwog Saunders Lewis ar ‘Dynged
yr Iaith’ yma ynghyd i chopi digidol

0’1 araith.

6. Mae thema Y Diwydiant DWr yn
adrodd hanes adeiladu argaeau yn

Nhryweryn a Chlywedog yn ystod
yr 1960au.

Y mae elfen addysgol gref 1'r safle
ac fe'i bwriedir fel adnodd ar gyfer
dysgu hanes mewn ysgolion
uwchradd yn 61 vy Cwricwlwm
Cenedlaethol.

Y mae'r llyfryddiaeth yn cynnwys
rhestr thematig o lyfrau ac archifau
perthnasol ar gyfer myfyrwyr neu

ddysgwyr gydol oes.

Mae'r llinell amser yn tynnu sylw at
ddetholiad o ddigwyddiadau
pwysicaf yr ugeinfed ganrif, ochr yn
ochr 4 rhai o'r eitemau pwysicaf ar
y safle Ymgyrchu!



Yr Archif Wieidyddol Gymreig
Llyfrgell Genedlaethol Cymru,
Aberystwyth, Ceredigion, Cymru,
SY23 3BU

Tel: 01970 632878

Fax: 01970 632883
www.llge.org.uk/elec0036.htm

Am fwy o wybodaeth cysyliter & John
Watts-Williams neu Nia Mai
Williams.

Sefydlwyd yr Archif Wleidyddol
Gymreig yn 1983 i gydlynu'r gwaith
o gasglu tystiolaeth ddogfennol o bob
math am wleidyddiaeth Cymru.
Cesglir cofysgrifau a phapurau

pleidian gwleidyddion,
mudiadau lled-wleidyddol,
ymgyrchoedd a charfanau pwyso;

taflenni, pamffledi, ac effemera
printiedig eraill; posteri a
ffotograffau; a thipiau rhaglenni ra-
dio a theledu.

Aelodau’r Pwyllgor Ymgynghorol
Mr. Andrew Green (Llyfrgellydd), Dr
Denis Balsom, Yr Athro Emeritws
Deirdre Beddoe, Miss Beata Brookes,
Mr Cynog Dafis AC, Mr Aled Eirug,
Mr Tom Ellis, Mr Gwyn Griffiths, Yr
Athro Deian Hopkin, Yr Athro Aled
Jones, Mr D Elwyn Jones, Mr D L
Jones, Yr Athro Emeritws Ieuan
Gwynedd Jones, Yr Athro Kenneth
O Morgan, Mrs Julie Morgan AS, Mr
Elis Owen, a phum aelod o staff
LIGC,

Effemera AWG
¥'n ystod ymgyrch Etholiad Cyffredinol
1983, datblygwyd cysylltiadau ym mhob
etholaeth Gymreig ac o ganlyniad
casglwyd bron pob anerchiad
gwleidyddol yn ogystal & thaflenni
perthnasol gan yr Archif Wleidyddol
Gymreig. Ymgymerwyd & chynllun
tebyg a fu'r un mor llwyddiannus yn
ystod ymgyrchoedd Etholiadau
Cyfiredinol 1987, 1992, a 1997,

Y mae'r taflenni a gasglwyd ar gyfer
Etholiad Cynulliad Cenedlaethol
Cymru 1999 wedi cael eu digideiddio
a'u gosod ar wefan. Gellir dewis
etholaeth neu ranbarth er mwyn gweld
canlyniadau’r holl ymgeiswyr yn yr
etholiadau, canran y mwyafrif a’r nifer
a bleidleisiodd, a delweddau o'r rhan
fwyaf o'r taflenni etholiadol,

http:/iwww.llge.org.uk/vmgyrchu/
WPA-Ephemera/index.hitm

Y BLWCH PLEIDLEISIO
Y mae’r Archif Wleidyddol Gymreig yn
cynnwys cofnodion cenedlaethol a rhai
lleol o bob un o'r prif bleidiau
gwleidyddol sy'n weithredol yng
Nghymru, ynghyd & phapurau
gwleidyddion amlwg a rhai carfanau

Mae thema Y Blwch Pleidleisio’ ar safle
¥mgyrchu! yn cynnwys detholiad o’r
deunydd yma. Mae'n cynnwys mapiau
a thablau yn dangos canlyniad yr
etholiadau, ffotograffau, taflenni a
phosteri etholiadol, delweddau digidol
o lythyrau, a gwybodaeth gefndir.
Mae’n dangos datblygiad mewn taflenni
etholiadol a dulliau o ymgyrchu ar hyd

yr ugeinfed ganrif.

- R e (D &
b e e

NOT merely an M.P. ...

Taflen etholiadol Dorothy Rees, Etholiad
Cyffredinol 1951, (Plaid Lafur Cymru
89)

Etheliadau Cyffredinol
Dewiswyd cynrychioli tri etholiad
cyffredinol 1906, 1966, a 1983 ac
etholiad Cynulliad Cenedlaethol Cymru
1999. Dewiswyd y pedwar etholiad yma
am fod y pedair prifblaid yn eu tro wedi
cael llwyddiant arbennig yn yr
etholiadau yma.

Gwelodd y Blaid Ryddfrydol ei
chefnogaeth yn cyrraedd pinacl yn ystod
Etholiad Cyfiredinol 1906, pan enillwyd
28 o'r 34 sedd Gymreig ganddynt,
Erbyn Etholiad Cyfiredinol 1966 roedd
y Blaid Lafur mewn bri, ac yn ennill 32
o'r 36 sedd Gymreig,

Daeth Etholiad Cyffredinol 1983 g
llwyddiant mawr i'r Ceidwadwyr yng
Nghymru, ac erbyn Etholiad Cynulliad
Cenedlaethol Cymru 1999 roedd Plaid
Cymru yn rym gwleidyddol o bwys yng
Nghymru,

Isetholiadau

Bu nifer o isetholiadau pwysig yng
Nghymru yn ystod y ganrif. Amlygwyd
rhwygiadau o fewn y Blaid Ryddfrydol
yn lleol yn ystod isetholiad Ceredigion
yn 1921 rhwng cefnogwyr David Lloyd
George a chefnogwyr Asquith. Emest
Evans (Rhyddfrydwyr Cenedlaethol)
oedd yn fuddugol.

Daeth dau o fligyrau amlycaf Cymru, sef
W J Gruffydd (Rhyddfrydwyr) a
Saunders Lewis, (Plaid Cymru) wyneb
wyn wyneb yn ystod ymgyrch isetholiad
sedd Prifysgol Cymru yn 1943,
Galwyd isetholiad yng Nghaerfyrddin
ddeufis ar 6] etholiad cyffredinol 1966
yn dilyn marwolaeth Megan Lloyd
George, a fu'n AS yng Nghaerfyrddin
er 1957, Enillodd Gwynfor Evans y sedd
gyntaf i Blaid Cymru yn y Senedd yn yr
isetholiad hwnnw,

Pan gynhaliwyd isetholiad ym
Mrycheiniog a Maesyfed yn 1985
cafwyd un o'r canlyniadau agosaf a fu
erioed yng Nghymru gyda Richard
Livsey yn ennill o drwch blewyn, 1.4%.

Pleidiau Neiafrifol

Roedd nifer o bleidiau gwleidyddol
eraill yng Nghymru heblaw am y pedair
prif blaid. Mae'r dudalen ar y pleidiau
lleiafrifol yn trafod y Blaid
Gomiwnyddol, Mudiad Gweriniaethol
Cymru, a'r Blaid Werdd.

Bu'r Blaid Gomiwnyddol yn boblogaidd
ymysg rhai o gymunedau diwydiannol
de Cymru yn ystod hanner cyntaf yr
ugeinfed ganrif. Safodd ymgeisydd dros
Fudiad Gweriniaethol Cymru yn
Etholiad Cyffredinol 1950, ac fe
chwaraeodd y Blaid Werdd wyng
Nghymru ran bwysig yn ymgyrch
Cynog Dafis yn Etholiad Cyffredinol
1992,

Merched a'r bleidlais
Dechrevodd ymgyrch merched i gael y
bleidlais gyda phrotestiadau’r
swifragetiaid ar ddiwedd y bedwaredd
ganrif ar bymtheg a dechrau’r ugeinfed
gannf. O dipyn i beth fe gyflwynodd y
llywodraeth ddeddfau yn ymwneud i
merched a’r bleidlais.

Mae'r safle yn cynnwys rhestr o'r
deddfau hyn a ffotograffau o brotest gan
y swifragetiaid yn Llanystumdwy yn
1912,

Mae'n olrhain y cynnydd mewn
cynrychiolaeth fenywaidd o ddyddiau’r
ymgeiswyr benywaidd cyntaf i ennill
seddau seneddol yng Nghymru, sef
Megan Lloyd George, (AS Rhyddfrydol
Ynys Mén ac AS Llafur Caerfyrddin)
Dorothy Rees (AS Llafur Y Barri) ac
Eirene White (AS Llafur Dwyrain
Fflint).
http://www,llge.org.uk/ymgyrchu
Pleidleisio/index |



PAPURAU FRANCES STEVENSON

Frances Stevenson a Lloyd George yn eu cartref yn
Churt, tua 940

Mae'r Llyfrgell Genedlaethol yn falch iawn o fod wedi
derbyn papurau Frances Stevenson (1888-1972), ail
wraig Lloyd George. Dyma'r archif sylweddol olaf o
bapurau Lloyd George a oedd yn parhau i fod mewn

dwylo preifat.

Cyn iddynt briodi ym mis Hydref 1943 bu Frances yn
ysgrifenyddes bersonol, yn gyfaill mynwesol ac yn
feistres i Lloyd George. Yn dilyn ei farwolaeth ym mis
Mawrth 1945, daeth Frances yn larlles Waddolog Lloyd-
George o Ddwyfor, a bu hi byw bron wyth mlynedd ar
hugain ar ei 6l ef.

Brodor o Lundain oedd Frances a raddiodd yng Ngholeg
Brenhinol Holloway. Daeth i gysylltiad i Lloyd George
yn gyntaf fel athrawes i Megan, ei blentyn ifancaf, yn
1911, a datblygodd perthynas glos rhyngddi hi a’i
chyflogwr. Roedd gan y ddau bersonoliaeth ddynamig
ac egniol. Bu hi'n deyrngar iawn i Lloyd George yn
ystod sgandal Marconi yn 1911, a thrwy flynyddoedd
caled y Rhyfel Byd Cyntaf.

Parhaodd perthynas glos rhyngddynt weddill ei oes. Hi
a drefnodd fod y t¥ o'r enw ‘Bron-y-de’ yn cael ei
adeiladu iddyn nhw yn Churt yn Surrey, a bu'r ddau yn
byw yno am dros ugain mlynedd. Hi hefyd a gasglodd
ynghyd a rhoi trefn ar yr archif enfawr o bapurau
personol a gwleidyddol Lloyd George a ddefnyddiwyd
i ysgrifennu’r War Memoirs. Gwerthwyd yr archifyn y
pen draw i'w cymydog yr Arglwydd Beaverbrook yn
1949-50. Bu hi'n rhoi trefn hefyd ar doriadau papur
newydd a dyfyniadau o eiddo ei wrthwynebwyr
gwleidyddol a ddefnyddiwyd fel bwledi yn areithiau
cyhoeddus Lloyd George. Ganed merch iddi yn 1929
o'r enw Jennifer (Jennifer Longford yn ddiweddarach).

Yn dilyn marwolaeth ei gvir, bu Frances yn byw yn Churt
am weddill ei dyddiau, wedi ymddieithrio oddi wrth rai
o aelodau ei deulu, ond yn ymwneud i nifer o brosiectau
anfarwoli Lloyd George. Cyhoeddwyd ei hunangofiant,
The Years that are past yn 1967, dyfyniadau o’i
dyddiaduron yn 1971, a detholiad o’ gohebiaeth i Lloyd
George yn 1975. Golygwyd v dyddiaduron a’r ohebiaeth
gan A J P Taylor.

Mae’r archif yn cynnwys gwarged fechan o’r ohebiaeth
a’r papurau a gadwodd Frances yn ystod ei bywyd prysur
gyda Lloyd George. Ymhlith yr ohebiaeth deuluol ¥
mae cyfresi pwysig o lythyron Frances at ei chwaer
Muriel, 1917-21, ac at ei merch Jennifer, 1938-70.
Ynddynt yn gymysg &'r newyddion am y teulu a’r cartref
ceir nifer o gyfeiriadau at wleidyddion a digwyddiadau
gwleidyddol. Ceir yn ogystal gyfres bwysig o lythyron
at Frances, 1916-70, oddi wrth amryw aelodau o deulu
Lloyd George.

Mae’r ohebiaeth gyffredinol yn cynnwys cyfres o
lythyron, 1949-64, oddi wrth Frances at Ann Parry,
curadur Amgueddfa Lloyd George yn Llanystumdwy, a
llythyron gan lu o unigolion amlwg, yn cynnwys William
Beveridge, Yr Arglwydd (Robert) Boothby, Sechohm
Rowntree, a Rebecca West. Ceir gohebiaeth oddi wrth
haneswyr a chofianwyr megis yr Arglwydd
Beaverbrook, John Grigg, Frank Owen, ac AJ P
Taylor. Mae’r ohebiaeth yn ymwneud ag amryfal fentrau
i goffau bywyd a gwaith Lloyd George.

Ceir llythyron at Lloyd George oddi wrth Churchill, yr
Arglwydd Dawson o Penn, y Cadfridog Douglas Haig,
J Ramsay MacDonald, Syr Herbert Samuel, a D A
Thomas (is-iarll Rhondda). Mae llythyr yr Arglwydd
Dawson yn cynnig cyngor i Lloyd George yn sgil
argyfwng gwleidyddol a chyfansoddiadol haf 1931, Ceir
hefyd bapurau oddi wrth aelodau eraill teulu Frances
Stevenson.

Y mae casgliad helaeth o ffotograffau a chipluniau wedi
cael eu trosglwyddo i Adran y Darluniau a’r Mapiau.

Defnyddiwyd y papurau a’r ffotograffau yn helaeth gan
Ruth Longford, wyres Frances, pan oedd yn paratoi ei
llyfr, Frances, Countess Lloyd-George, more than a
mistress (Leominster, 1996), sy’'n cynnwys dyfyniadau
meithion o’r llythyrau a’r dogfennau a geir yn yr archif
hon.

Mae dyddiaduron Frances a’r ohebiaeth rhyngddi hi a
Lloyd George yn rhan o archif helaeth Lloyd George
sydd yng ngofal yr Archifdy Seneddol yn Nhy'r
Arglwyddi.



Canmlwyddiant y Blaid Lafur
Cyhoeddwyd yn ddiweddar astudiaeth
o hanes y Blaid Lafur o’'r enw The La-
bour Party in Wales, 1900-2000, o dan
olygyddiaeth Duncan Tanner, Chris
Williams a Deian Hopkin.

Mae'n trafod pynciau megis sylfeini’r
blaid, llywodraeth Lafur a Llafur Cymru.
Mae'r llyfr yn cynnwys cyfraniadau gan
ddau aelod o bwyllgor ymgynghorol yr
AWG: Deian Hopkin yn trafod
gwreiddiau'r Blaid Lafur yng Nghymru,
1880-1900, a Kenneth O Morgan yn
trafod Rhyfel ac Adferiadaeth, 1939-
1951.

Mae'r AWG yn gofalu am gofnodion y
Blaid Lafur yng Nghymru, sy'n
cynnwys cyfres gyflawn o gofnodion
sy'n dyddio o 1937 ymlaen. Bydd yr
AWG yn trefnu arddangosfa fechan ar
ganmlwyddiant y Blaid Lafur ym mis
Tachwedd.

Jeffrey Thomas
Papurau ychwanegol Jeffrey Thomas,
QC, AS Abertyleri, 1970-83, (Llafur
1970-81, SDP 1981-83).

Cartiin o Jeffrey Thomas a luniwyd ar
gefn bwydlen.

Mae'r papurau’n cynnwys dwy gyfres
o lyfrau lloffion o doriadau o'r wasg,
effemera printiedig, gohebiaeth, taflenni
etholiadol a flotograffau yn ymwneud i
gwaith Jeffrey a Margaret Thomas yn
etholaeth Abertyleri, 1970-4 a 1976; a
hefiyd i ymgyrchoedd Jeffrey Thomas fel
ymgeisydd Llafur yn etholaeth y Barri,
1966 ac etholaeth Abertyleri, 1970, 1974
a 1979 (Gweler hefyd Mdn Restri a
Chrynodebau 1991

¥n e,
la'bynhﬂ'ﬁwﬂlr
Ymgyrch Senedd i Gymru
Papurau ychwanegol c¢.1989-97,
Ymgyrch Senedd i Gymru a roddwyd
gan Mr Alan Jobbins, yr Ysgrifennydd
Gweinyddol, yn cynnwys cofnodion,
gohebiaeth, a phapurau gweinyddol.
(Gweler hefyd bapurau John Osmond,
Min Restri a Chrynodebau, 1999)

Democratiaid Rhyddfrydol Cymru
Mae Peter Black AC wedi cyfrannu
deunydd, ¢.1988-98, yn ymwneud &
Phlaid y Democratiaid Rhyddfrydol sy’n
cynnwys ffeiliau y Pwyllgor Gwaith
Cymreig, y pwyllgor cyfathrebu ac
ymgyrchu Cymreig, a'r pwyllgor
ariannol a gweinyddol.

Arglwydd Dinefwr

Papurau Charles Arthur Rhys 8ed Barwn
Dinefwr (1899-1962) yn ymwneud &'
yrfa filwrol, a"i yrfa wleidyddol fel AS
Ceidwadol, 1923-9 ac 1931-5. Roedd
yn Ysgrifennydd Seneddol Personol i'r
Prif Weinidog, Stanley Baldwin, 1927-
9, ac mae'r papurau’n cynnwys copiau
o lythyron dyddiol y Prif Weinidog at y
Brenin, 1928-9,

Ymgyrch y Sianel

Papurau, Gorffennaf-Hydref 1980, yn
ymwneud ag ymgyrch Plaid Cymru dros
sianel deledu Gymraeg a gwelliant yr
Arglwydd Cledwyn i'r Mesur Darlledu,
yn cynnwys llythyrau oddi wrth aelodau
o D¥’r Arglwyddi at y rhoddwr, Mr
Arwyn Thomas. (NLW ex 2064)

Edgar P Harries

Edgar Phillips Harries, CBE, (1888-
1963), oedd ysgrifennydd Adran
Drefniadaeth y TUC, 1932-48, ac
ysgrifennydd cyntafy Blaid Lafur yn Sir
Benfro. Mae ei fab, Mr P E Harries,
wedi ysgrifennu  cofiant nas
cyhoeddwyd o’i dad a fydd yn cael ei
ychwanegu at bapurau Edgar P Harries.
(Gweler hefyd Mdn Restri a
Chrynodebau, 1986)

Dafydd Wigley
Papurau ychwanegol o swyddfa
etholaeth seneddol Dafydd Wigley, AS,
AC yng Nghaernarfon, yn cynnwys
ffeiliau gohebiaeth etholaethol, 1990-97,

Y Fonesig White
Maf: papurau’r Fonesig Eirene Lloyd
White, Y Farwnes White o Rhymni
(AS Llafur Dwyrain Fflint, 1950-70)
yn cael eu trefiu ar hyn o bryd a
bydd manylion pellach am y casgliad
yn y cylchlythyr nesaf.

Alexander Cordell
Derbyniwyd trwy law Mr Ted
Spanswick ddau lythyr a dderbyniodd
oddi wrth Alexander Cordell, awdur
Rape of the Fair Country, The Hosts
of Rebecca a Song of the Earth.
Ynddynt mae Cordell yn trafod
sosialaeth a'i ddaliadau gwleidyddol.
(NLW MSS 23677)

Pamffledi gwleidyddol
Pamffledi a phapurau, 1968-87, yn
ymwneud 4 materion gwleidyddol yng
Nghymru a gwleidyddiaeth myfyrwyr
a gasglwyd gan y rthoddwr Mr W D
Michael tra oedd yn ysgrifennydd
Cymdeithas Sosialaidd Coleg
Prifysgol Abertawe. (NLW ex 2063)

Harold Wilson
Copfiau microffilm ychwanegol o
Benderfyniadau a Memoranda
llywodraeth Wilson, Ion. 1969-Mai
1970. (MFLJ55)

Saunders Lewis
Papurau, 1936-7, yn ymwneud i
diswyddiad Saunders Lewis o Goleg
Prifysgol Abertawe yn dilyn y brotest
ym Mhenyberth, (NLW MSS 23699)

Syr Alun Talfan Davies
Papurau ychwanegol Syr Alun Talfan
Davies, 1945-85, yn cynnwys rhai
papurau yn adlewyrchu ei
ddiddordebau gwleidyddol, yn fwyaf
arbennig o fewn y Blaid Ryddfrydol.

¥R ARCHIF WLEIDYDDOL
GYMREIG

YDDARLITH FLYNYDDOL,
2000

Yr Athro Dai Smith
‘Out of the People: A century
in Labour’

Yr Hen Goleg, Aberystwyth
3.30 y.h. Gwener, 3 Tachwedd

gwaharddiad ar weld neu
atgynhyrchu nifer o gasgliadau
diweddar yr AWG.




